Vendim nr. 83 daté 18.04.2024

Kolegji i Gjykatés Kushtetuese té& Republikés sé Shqipérisé, i pérbéré nga:

Holta Zacaj, Kryetare
Marjana Semini, Anétare

Marsida Xhaferllari, Anétare

né datén 18.04.2024 mori né shqyrtim paraprak kérkesén nr. 7 (A) 2024 té Regjistrit

Themeltar, gé i pérket:

KERKUES:

OBJEKTI:

BAZA LIGJORE:

ANDON QAKO

Shfugizimi i vendimit nr. 00-2023-1473, daté 21.09.2023 té
Kolegjit Penal té Gjykatés sé Larté, si i papajtueshém me
Kushtetutén e Republikés sé Shqipérisé.

Rifillimi i hetimit penal ndaj gjyqtares administrative pér

manipulimin e procesit dhe procesverbaleve té seancave

gjygésore.

Nenet 42, 43, 131, pika 1, shkronja “f” dhe 134, pika 1,
shkronja “i”, té Kushtetutés sé Republikés sé Shqipérisé
(Kushtetuta); ligji nr. 8577, daté 10.02.2000 “Pér organizimin
dhe funksionimin e Gjykatés Kushtetuese té Republikés sé
Shqipérisé”, i ndryshuar (ligji nr. 8577/2000).

Kolegji i Gjykatés Kushtetuese (Kolegji), pasi dégjoi relatoren e ¢éshtjes Marsida

Xhaferllari, shqyrtoi kérkesén, dokumentet shogéruese, si dhe diskutoi ¢éshtjen né térési,

VEREN:
|

Rrethanat e ¢éshtjes



1. Kérkuesi né vitin 2016 ka paragitur kallézim né Prokuroringé prané Gjykatés sé
Rrethit Gjygésor Durrés, duke kérkuar procedimin penal té njé gjyqgtareje dhe njé sekretareje
gjyqésore, gé ushtronin detyrén né Gjykatén Administrative té Shkallés sé Paré Tirané, pér
veprén penale té shpérdorimit té detyrés, té parashikuar nga neni 248 i Kodit Penal (KP).
Kallézimi penal lidhej me njé céshtje gjyqgésore administrative me objekt shpérblimin e démit
té kérkuesit pér shkak té veprimeve té padrejta té Komisariatit t€ Policisé nr. 6, Tirang,
Prokurorisé prané Gjykatés sé Rrethit Gjygésor Tirané dhe Ministrisé sé Punéve té Brendshme,
e cila ka pérfunduar me vendim pér rrézimin e padisé. Pas verifikimit té kallézimit, prokurorja
e ¢éshtjes ka vendosur mosfillimin e procedimit penal, me arsyetimin se mungonin elementet
e veprés penale.

2. Kérkuesi e ka kundérshtuar vendimin e mosfillimit né Gjykatén e Rrethit Gjyqgésor
Durrés. Kjo e fundit, me vendimin nr. (11-2017-1255) 51/644, daté 13.03.2017, ka vendosur
rrézimin e kérkesés, me arsyetimin se nuk ekzistojné dyshime té arsyeshme pér elementet e
veprés penale té parashikuar nga neni 248 i KP-sé. Sipas asaj gjykate, organi i akuzés ka kryer
verifikime né aktet e dosjes gjyqgésore té Gjykatés Administrative té Shkallés sé Paré Tirané,
nga ku ka rezultuar se veprimet e kryera nga ana e gjyqtares dhe sekretares gjygésore gjaté
procesit gjygésor administrativ jané né pérputhje me Kodin e Procedurés Administrative. Po
ashtu, sipas gjykatés sé shkallés sé paré, prokurorja e ¢éshtjes ka ushtruar kompetencat
vendimmarrése né bazé dhe zbatim té ligjit penal procedural, si dhe nuk ka kryer ndonjé veprim
né kundérshtim me ligjin.

3. Ndonése kérkuesi ka paraqitur apel, vendimi éshté 1€né né fugi nga Gjykata e Apelit
Durrés, me vendimin nr. 258 (10-2017-2264), daté 28.09.2017. Gjykata e apelit ka evidentuar,
ndér té tjera, se sipas vendimit unifikues nr. 2/2013 té Kolegjeve té Bashkuara té Gjykatés sé
Larté, rastet e mosfillimit t¢ procedimeve penale nuk kérkojné ndonjé hetim té thellé, por
mjaftojné vetém disa verifikime té shpejta. Po sipas gjykatés sé apelit, né aktet e kallézimit nuk
ka asnjé té dhéné té bazuar gé nga subjektet e kallézuara té jené kryer veprime apo mosveprime
qé pérbéjné elementet e figurés sé veprés penale té shpérdorimit té detyrés, té parashikuar nga
neni 248 i KP-sé.

4. Né vijim, Kolegji Penal i Gjykatés sé Larté, me vendimin nr. 00-2023-1473, daté
21.09.2023, ka vendosur mospranimin e rekursit té kérkuesit, me arsyetimin se ai nuk pérmban
ndonjé prej shkageve té parashikuara né nenin 432 té Kodit té Procedurés Penale. Gjykata e
Larté ka arsyetuar se gjykata e apelit e ka argumentuar vendimmarrjen e saj, duke u dhéné
pérgjigje pretendimeve té kérkuesit, té cilat jané parashtruar edhe né rekurs, si dhe nuk

konstatohet té keté shpérdorim detyre nga té kallézuarat.

5. Né datén 13.02.2024 kérkuesi i éshté drejtuar Gjykatés Kushtetuese (Gjykata) me
ankim kushtetues individual sipas objektit, i cili, pasi éshté plotésuar me dokumentet e

kérkuara, bazuar né nenin 27 té ligjit nr. 8577/2000, éshté regjistruar né datén 23.02.2024.

11
Pretendimet e kérkuesit
6. Kérkuesi, né ményré té pérmbledhur, ka pretenduar se gjykatat e juridiksionit té
zakonshém kané vendosur né kundérshtim me provat gé u jané véné né dispozicion, si¢ jané
kérkesa e gjyqtares pér hegjen doré nga gjykimi, mospérdorimi i sistemit té regjistrimit audio,
teksti i vendimit té gjyqtares, shkresa e njé gjyqtari tjetér dhe komunikimi i kérkuesit me njé

gjyqtare tjetér, ku tregohet adresa e kérkuesit.

i
Vlerésimi i Kolegjit

A. Pér legjitimimin e kérkuesit

7. Céshtja e legjitimimit (locus standi) éshté vlerésuar si njé ndér aspektet kryesore gé
lidhet me nisjen e nj€ procesi kushtetues. Sipas neneve 131, pika 1, shkronja “f” dhe 134, pikat
1, shkronja “i”” dhe 2, t€ Kushtetutés, si dhe nenit 71 t€ ligjit nr. 8577/2000, ¢do individ, person
fizik ose juridik, subjekt i sé drejtés private dhe publike, mund té véré né lévizje Gjykatén pér
gjykimin pérfundimtar té ankesave kundér ¢do akti té pushtetit publik ose vendimi gjygésor qé
cenon té drejtat dhe lirité themelore té garantuara né Kushtetuté. Ankimi kushtetues individual,
né cdo rast, duhet té plotésojé edhe kriteret kumulative té nenit 71/a té ligjit nr. 8577/2000, qé
lidhen me shterimin e mjeteve juridike efektive, afatin e paraqitjes sé kérkesés, pasojat negative
té pésuara né ményreé té drejtpérdrejté e reale, mundésiné pér rivendosjen e sé drejtés sé shkelur,
si dhe rregullimet e vecanta ligjore té shqyrtimit paraprak té kérkesés.

8. Pér sa i pérket pérmbushjes sé kétyre kritereve, Kolegji vleréson se kérkuesi
legjitimohet ratione personae, bazuar né nenet 131, pika 1, shkronja “f” dhe 134, pika 1,

9o
1

shkronja “i”, t€ Kushtetutés, pasi ka qené palé né€ procesin gjyqésor ndaj té cilit ka ngritur
pretendime né kété Gjykaté dhe formalisht ka interes né ¢éshtjen e parashtruar.

9. Né lidhje me kriterin e shterimit t& mjeteve juridike efektive, né kuptim té nenit 131,
pika 1, shkronja “f”, t€ Kushtetutés, Kolegji véren se kérkuesi i €shté drejtuar Gjykatés me
ankim kushtetues individual, duke ngritur pretendime pér procesin gjygésor té zhvilluar né
Gjykatén e Larté, pér té cilin nuk ka mjet tjetér juridik né dispozicion pér mbrojtjen e té drejtave

té tij kushtetuese pérve¢ ankimit kushtetues individual.

10. Pér sa i takon legjitimimit ratione temporis, bazuar né nenin 71/a, pika 1, shkronja
“b”, té ligjit nr. 8577/2000, afati pér paraqitjen e ankimit kushtetues individual éshté 4-muaj
nga konstatimi i cenimit té sé drejtés. Né& rastin kur ankimi ka té béjé me njé vendim té Gjykatés
sé Larté, Gjykata e ka llogaritur afatin ligjor 4-mujor duke filluar nga data né té cilén vendimi
i arsyetuar béhet i disponueshém pér palét pérmes depozitimit té tij né sekretariné gjyqésore
dhe publikimit né fagen zyrtare ose njoftimit elektronik té tij, né rast se palét kané 1éné té dhénat
elektronike té kontaktit (shih vendimet nr. 42, daté 19.09.2023; nr. 40, daté 14.09.2023 té
Gjykatés Kushtetuese).

11. Né rastin né shqyrtim Kolegji konstaton se vendimi i Gjykatés sé Larté mban datén
21.09.2023, ndérsa ankimi kushtetues individual éshté paragitur né Gjykaté né datén
13.02.2024. Me ané té shkresés nr.1735/1, daté 08.04.2024, Gjykata e Larté ka informuar se
vendimi gjyqésor éshté publikuar né fagen zyrtare té saj né datén 27.12.2023, daté né té cilén
palét mund ta dispononin kété vendim. Né kéto kushte, Kolegji vleréson se kérkuesi e ka
paragitur ankimin kushtetues individual brenda afatit ligjor 4-mujor té pércaktuar né nenin
71/a, pika 1, shkronja “b”, té ligjit nr. 8577/2000, si rrjedhim ai legjitimohet edhe ratione
temporis.

12. Né drejtim té legjitimimit ratione materiae, Kolegji véren se kérkuesi nuk ka
identifikuar ndonjé té drejté ose liri themelore té cenuar nga vendimet gjyqgésore, por ka
parashtruar se prokuroria dhe mé pas gjykatat e juridiksionit té zakonshém, né kundérshtim me
provat e véna né dispozicion prej tij, kané nxjerré pérfundimin se vepra penale e kallézuar nuk
ekziston.

13. Gjykata ka pohuar né jurisprudencén e saj se ¢éshtjet e interpretimit té ligjit dhe
vlerésimit té fakteve dhe provave béjné pjesé né juridiksionin e gjykatave té zakonshme, ¢cka
nuk pérfshihet né juridiksionin kushtetues (shih vendimet nr. 30, daté 29.05.2023; nr. 33, daté
14.11.2022; nr. 3, daté 23.02.2016 té Gjykatés Kushtetuese). Pér rrjedhojé, Kolegji vleréson
se kérkuesi nuk legjitimohet ratione materiae, pasi pretendimet e tij, né thelb, kané té béjné me
vlerésimin e fakteve dhe provave nga gjykatat e juridiksionit té zakonshém, ndaj ato nuk mund
té merren né shqyrtim.

14. Né pérfundim, Kolegji ¢gmon se ankimi kushtetues individual nuk plotéson kriteret

ligjore paraprake pér pranimin e tij pér shgyrtim né seancé plenare.

PER KETO ARSYE,

Kolegji i Gjykatés Kushtetuese, bazuar né nenet 31 dhe 31/a, pika 2, shkronja “e” té
ligjit nr. 8577, dat€ 10.02.2000 “Pér organizimin dhe funksionimin e Gjykatés Kushtetuese té
Republikés sé Shqipéris€”, t& ndryshuar,

VENDOSI:

Moskalimin e ¢éshtjes pér shqyrtim né seancé plenare.

